
ᔓᓂᔭᑲᒃ ᐃᓇᑫ ᐧᐃᑐᑲᑫᐧᐃᓇᓐ

ᐊᐧᐃᐊᓱᐧᐃ ᔓᓂᔭ ᒋᐅᒋ ᑎᐸᐃᑲᑌᒃ ᐊᐸᒋᑕᐧᐃᓇᓐ:

ᒥᑕᔥ ᐅᐅᐧᐁ ᐊᐧᐃᐊᓱᐧᐃ ᔓᓂᔭ ᒋᐅᒋ ᑎᐸᐃᑲᑌᒃ ᐊᐸᒋᑕᐧᐃᓇᓐ ᐅᐅᒪ ᐅᒋᐧᐃᒋᐊᑲᓂᐧᐃᐧᐊᒃ ᒋᐊᑕᐧᐁᐧᐊᒡ ᐊᐸᒋᑕᐧᐃᓇᓐ ᑫᐊᓐᑕᐧᐁᑕᑯᓯᐧᐊᒡ ᒋᐊᔭᐧᐊᒡ ᒣᐧᑲᒡ 
ᐱᒥᑭᑭᓄᐊᒪᑯᓯᐧᐊᒡ.

ᑲᔦ ᑕᔥ ᓂᓯᑕᐧᐃᓂᑲᑌ ᐯᐸᑲᓐ ᑲᐊᐃᓇᑭᓐᑌᑭᓐ ᐊᐸᒋᑕᐧᐃᓇᓐ ᑲᐊᓐᑕᐧᐁᑕᑯᓯᐧᐊᒡ ᒋᐊᑕᐧᐁᐧᐊᒡ ᑲᐃᔑ ᐯᐸᑲᓇᑭᓐ ᐊᓄᑭᐃᐧᐁ ᑭᑭᓄᐊᒪᑫᐧᐃᓂᒃ.

ᐅᐅᒪ ᑲᐊᓂᐅᔑᐱᐃᑲᑌᑭᓐ ᐊᒥ ᒥᓂᑯᒃ ᑫᐃᑯᒥᓂᐧᑕ ᐊᐧᐃᐊᓱᐧᐃᓂ ᐃᐃᒪ ᑲᐃᔑ ᐸᐱᑭᔑ ᑭᑭᓄᐊᒪᐧᐃᐧᑕ:

ᐊᓄᑭᑕᒪᑫᐧᐃᓇᓐ ᑲᑕᓇᓄᑲᑌᑭᓐ  $300
ᐧᐊᑲᐃᑫᐧᐃ ᐊᓄᑭᐧᐃᓐ  $400 
ᑫᑯᓇᓐ ᑲᑕᔑ ᐅᔑᒋᑲᑌᑭᓐ  $400
ᐊᓄᑭᐧᐃ ᑲᔥᑭᐅᐧᐃᓇᓐ  $800

ᐅᐅᐧᐁ ᐊᐧᐃᐊᓱᐧᐃᓐ ᑲᐧᐃᓐ ᑕᓇᑭᓭᓯᓂ ᐃᐧᐁᓂ ᐅᒪᓯᓇᐃᑫᐧᐃᓐ ᒥᓂᑯᒃ ᑫᐱᒥ ᑭᑭᓄᐊᒪᑯᓯᒡ ᑲᔦ ᑕᔥ ᐊᑯᓇᒃ ᐯᔑᑯᐱᐳᓐ ᑭᐃᔥᐧᑲ ᑭᔑᑐᒡ ᐅᑭᑭᓄᐊᒪᑯᐧᐃᓐ. 
ᐊᐱ ᐯᔑᑯᐱᐳᓐ ᑭᑭᔑᐱᓭᓂᒃ, ᐊᒥᐃᒪ ᐊᐸᓐ ᑫᐊᓄᒋ ᐱᒥᓇᓐᑭᓭᓂᒃ ᐊᐧᐃᐊᓱ ᐊᑭᓐᑕᒪᑫᐧᐃᓐ 1.5 ᐱᕐᓭᓐᑦ ᒥᓂᑯᒃ. ᑭᔥᐱᓐ ᑭᑭᓄᐊᒪᐧᐊᑲᓐ ᓄᑌᐳᓂᑐᒡ 
ᐅᑭᑭᓄᐊᒪᑯᐧᐃᓐ ᑫᒪ ᐁᑭ ᑭᔥᑭᓂᑲᑌᓂᒃ ᑲᐧᐃ ᑭᑭᓄᐊᒪᑯᓯᐸᓐ, ᐊᓐᑕᐧᐁᑕᑯᓯ ᒋᐃᔑ ᑭᐧᐁ ᐸᑭᑎᓇᒡ ᔓᓂᔭᓐ ᐧᐁᑎ ᐅᓐᑌᕆᐅ ᐅᑭᒪᐧᐃᓂᒃ ᒋᐧᐸ 60 ᑕᓱᑯᓐ 
ᐊᐸᓐ ᑲᑭ ᑭᔥᑭᓂᑲᑌᓂᒃ ᑲᐧᐃ ᑭᑭᓄᐊᒪᑯᓯᐸᓐ. ᐊᐱ 60 ᑕᓱᑯᓐ ᐁᑭᑲᔥᐳᓭᓂᒃ, ᒥᐃᒪ ᑫᐊᓄᒋ ᐱᒥᓇᓐᑭᓭᓂᒃ ᐊᐧᐃᐊᓱ ᐊᑭᓐᑕᒪᑫᐧᐃᓐ 1.5 ᐱᕐᓭᓐᑦ ᒥᓂᑯᒃ.

ᐊᐧᐁᓀᓐ ᐅᐧᐁᓂ ᑫᑭᐅᑕᐱᓇᑭᐸᓐ? 

ᐊᐧᐁᓀᓐ ᐃᑯ ᑕᑭᐊᐧᐃᐊᓱᐸᓐ ᔓᓂᔭ ᒋᐅᒋ ᐊᑕᐧᐁᒡ ᐊᐸᒋᑕᐧᐃᓇᓐ ᑲᐊᓂ ᐅᔥᑭ ᑭᑭᓄᐊᒪᑯᓯᐧᐊᒡ.

ᐊᓐᑎ ᑫᑭᐅᒋᑌᐱᓇᒪᐸᓐ ᐅᐅᐧᐁ ᐊᐧᐃᐊᓱᐧᐃ ᔓᓂᔭ ᒋᐅᒋ ᑎᐸᐃᑲᑌᒃ ᐊᐸᒋᑕᐧᐃᓇᓐ?

ᑭᔥᐱᓐ ᑭᑭᓄᐊᒪᐧᐊᑲᓐ ᐧᐃᒧᔥᑭᓀᐱᐃᑫᒡ ᐊᐧᐃᐊᓱᐧᐃᓐ, ᐊᓐᑕᐧᐁᑕᑯᓯ ᒋᐅᔑᐱᐅᑎᓱᒡ ᓇᑯᒥᑎᐧᐃ ᒪᓯᓇᐃᑲᓐ ᑲᐃᔑ ᐧᐊᐧᐃᓐᒋᑲᑌᑭᓐ ᑫᑯᓇᓐ ᐁᐧᑲ ᑕᔥ ᑲᑭᓇ 
ᑲᐅᔥᑭ ᑭᑭᓄᐊᒪᑯᓯᒡ ᑕᐃᔑᓂᔕᒪᐧᐊᐧᐊᒃ, ᐁᐧᑲ ᑕᔥ ᐧᐁᑎ ᐅᑭᒪᐧᐃᓂᒃ ᑲᐅᒋ ᐱᒥᐧᐃᒋᑲᑌᓂᑭᓐ ᑭᑭᓄᐊᒪᑫᐧᐃᓇᓐ ᒋᐃᔑ ᑭᐧᐁᓂᔕᐊᒧᐧᐊᒡ ᑲᑭᑕᐧᑫᑭᓂᑲᑌᒃ 
ᐱᓐᒋ ᒪᓯᓇᐃᑲᓐ ᑫᐃᔑᑭᐧᐁᓂᔕᐃᑲᑌᒃ.

ᐅᑭᒪᐧᐃᓐ ᐃᑕᔥ ᐅᑲᐱᓇᐧᑫᐧᐁᔑᒪᓐ ᑲᑭᒧᔥᑭᓀᐱᐃᑫᓂᒡ ᒋᐧᐸ 60 ᑕᓱᑯᓐ ᐊᐸᓐ ᑲᑭᐅᔑᐱᐊᑭᐸᓐ ᐊᐧᐃᐊᓱ ᓇᑯᒥᑎᐧᐃᓂ.

ᑫᔭᐱ ᐧᐃᑭᑫᑕᒪᓐ:

ᐃᔑᑭᑭᑐᓐ ᐧᐁᑎ ᐅᓐᑌᕆᐅ ᐅᑭᒪᐧᐃᓐ ᐊᓄᑭᐃᐧᐁᐧᐃ ᑭᑭᓄᐊᒪᑫᐧᐃᓇᓐ, ᑭᒋ ᑭᑭᓄᐊᒪᑫᐧᐃᓇᓐ ᐊᐧᐃᐊᓱᐧᐃ ᔓᓂᔭ ᒋᐅᒋ ᑎᐸᐃᑲᑌᒃ ᐊᐸᒋᑕᐧᐃᓇᓐ ᐁᑲ 
ᑲᑎᐸᐃᑲᑌᓯᓄᒃ ᑲᐃᔑᑭᑭᑐᓇᓂᐧᐊᒃ 1-800-313-1746.

1-800-387-5656
(416) 326-5656 ᐧᐁᑎ ᑐᕋᓐᑐ

